
獨揺手

作者：陳陶　唐

本作品收錄於《全唐詩/卷745》

漢宫新燕矜蛾睂，春臺豔妝蓮一枝。

迎春侍宴瑶華池，游龍七盤嬌欲飛。

冶袖鶯鸞拂朝曦，摩煙褭雪金碧遺。

愁鴻連翾蠶曵絲，颯遝眀珠掌中移。

仙人龍鳳雲雨吹，朝哀暮愁引啞一作「喔」吚。

鴛鴦翡翠承宴私，南山一笑君無辭。

仙蛾泣月清露垂，六宫燒燭愁風欷。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

